
1988 ekainak. 
igandea iritzia/3 

zelatan 
Lotsa eta amorrua 

Frantsesez esaten den bezala, «coup 
sur coup». 

Zeren eta, oraindik ere Jaurlaritza 
inguruko puntuzkoen soldatak %40 
emendatuko direla jakin berria genue-
larik, oraindik ere, krisiladi betean bu-
rukide autonomikoek hilero miloi erdi 
bana (are miloi oso bana ere, goiko 
postuetan) kobratzen dutela irentsi ezi-
nean ari ginelarik; horra hor atzoko he-
rria: Eusko Jaurlaritzan bi urtez goiti 
egon direnek oro, hil arte kobratuko 
baitute, besteak beste, miloi erditsu 
bana !!eta jakina, soldata hori »urtero 
birbalioztatuko delarik»!! 

Erabaki demokratiko honek 145 bat 
burukideren etorkizunak hornituko 
ditu!!! 

Hots, egun berean, Euskalduna eta 
Naval-eko 1.568 langileren kontratuen 
hausketa jakin erazi zuten prentsa-bule-
goek. 

Eta, zinez, ikuskari hau gehiegizkoa 
da. 

Garcia Damborenea eta Alfonso 
Guerraren partidutik erabaki sozialista 
sendorik ez genuen espero. Baina hau 
guztia nola uler? 

PNVak, jakina, ontzat ematen espek-
takulo negargarria. Ez da harritzekoa. 
Behin eta berriz erakutsia du norekin 
dagoen eta noren kontra jokatu nahi 
duen. 

EAren inguruan omen dauden batzuk 
ez dute beren irizpidea izkutatzen: «El 
Señor Retolaza ha declarado con 
acierto que si el gobernador no pudiera 
con sus solas fuerzas arreglar el de
sorden del puente de Deusto y del ve
cino astillero Euskalduna, el Departa
mento de In t e r i o r Vasco verá de 
echarle una mano... Será preciso vi-
gilar quiénes son los alborotadores y 
encerrarlos» (sic). 

«Encerrar a los alborotadores», y 
pasar a cobrar el retiro vitalicio de 
medio millón mensual por las taquillas 
del "Lanarigo"». 

Lotsa senditzen dugu. Lotsa, hi-
guina. eta herra. «Euzkadi» edo «Co
munidad Autónoma», edo dena —delako 
honekin guk ezertxo ere ikusi behar du-
gula arte dutenak, oker daude erabat 
Lotsatuta gaude osotara. Eta argi eta 
garbi adierazi nahi diegu Euskal
d u n a - k o zoritxarrekoei, berekin gau-
dela bihotzez: eta gure herriaren gidari-
tzan nagusitu den multzo horrekin ez 
dugula ezer nahi. 

Gure helburua lan egiten duen he
rriaren eskubideak defenditzea baita; 
eta ez oportunista saldu mordo baten 
poltronak «ad vitam» segurtatzea. 

